
TURISMOA 

 
BIZKAIKO LURRALDE HISTORIKOAN ERAKARPEN TURISTIKOKO EKITALDIAK EGITEKO DIRULAGUNTZEN 

PROGRAMA, 2023. URTERAKO  
 
 

Araudia 

Bizkaiko Foru Aldundiaren 45/2023 Foru Dekretua, apirilaren 4koa. Honen bidez, Bizkaiko Lurralde 
Historikoan turismoa erakartzeko ekitaldiak egiteko dirulaguntzen programari lotutako oinarri 
arautzaileak eta lehenengo eta bigarren deialdiak onartzen dituena, 2023ko ekitaldirako. (Apirilaren 
11ko BAO, 68. zk.). 

Xedea 
(1. oinarria) 

Diru-laguntzen programa honen helburua da Bizkaiko Lurralde Historikoan turismoa erakartzeko 
ekitaldiak egiten laguntzea, baldin eta: 

a) Bizkaiko eskualdeetan eragin sozial eta ekonomiko positiboa sortzen dutenak 
b) Bilbo Bizkaiaren turismo-posizionamendua sendotzen laguntzea, bai estatuan, bai nazioartean 
c) Bizkaiko Lurralde Historikoan bisitari eta ostatu-gauen kopurua handitzea. 

Dirulaguntzaren 
onuradunak 

(3. eta 7. oinarriak) 

a) Kudeaketa turistikoko erakundeak (1. arloa). 
b) Bizkaiko Lurralde Historikoko udalak eta mankomunitateak (1. arloa).  
c) Bizkaiko turismo-garapenaren esparruan lan egiten duten kapital publiko gehiengoduna duten 

toki-erakunde publiko eta toki-sozietate publikoak (1. arloa) 
d) Elkarteak, fundazioak eta irabazi-asmorik gabeko beste erakunde batzuk, baldin eta helburu 

sozialean turismoa sustatzea badute. (2. arloa) 
e) Turismo-ekitaldi bat egiten duten enpresek eta nortasun juridikorik gabeko beste erakunde 

batzuek . (2. arloa). 
Halaber, 3. eta 7. oinarrietan adierazitako gainerako baldintzak bete beharko dituzte.. 

Diruz lagundu 
daitekeen egitatea 
(4. eta 8. oinarriak) 

Diruz laguntzeko egitatetzat hartuko da Bizkaiko Lurralde Historikoan turismoa erakartzeko 
ekitaldiak egitea, baldintza hauek betez gero:  

a) Bizkaiko eskualdeetan eragin sozial eta ekonomikoa izatea  
b) Bizkaiaren posizionamendu turistikoa sendotzen laguntzea  
c) Bisitarien eta gaualdien kopurua handitzea.  

Halaber, beharrezkoa izango da ekitaldiak informazioa izatea erakunde sustatzailearen webgunean, 
sare sozialetan edo erakundeak duen informazio publikoko beste edozein bitarteko, plataforma edo 
euskarri digitaletan. 

Diru-laguntza jaso 
dezaketen gastuak 
(5. eta 9. oinarriak) 

Dirulaguntza jaso dezaketen gastuak: 
Diruz lagun daitezkeen gastutzat joko dira zalantzarik gabe ekitaldiaren izaerari eta garapen 
normalari erantzuten dioten eta epearen barruan egin diren beharrezko gastu hauek, betiere 
indarreko arautegiaren arabera behar bezala justifikatu badira: 

a) Ekitaldia egiteko eta sustatzeko beharrezkoak diren gastuak. 

b) Lokalen edo beste edozein guneren alokairu-gastuak, betiere erakunde onuradunaren egoitza 

soziala ez badira. 

c) Ekitaldia egiteko instalazioak eta zerbitzu teknikoak. 

d) Ekitaldiaren publizitate eta zabalkundeak. 

e) Ekitaldia egiteko eskatzen diren aseguruak kontratatzea. 

Honako hauek ez dira dirulaguntza jaso dezaketen gastutzat joko: 
a) Merkataritza-eragiketetan egindako gastuak, baldin eta sektoreko araudi aplikagarrian 

aurreikusitako ordainketa-epeak bete gabe ordaindu badira, edo, halakorik ezean, 3/2004 
Legean ezarritakoak bete gabe. 

b) Langile-gastuak. 
c) Erakundearen lokalerako ondasunak erostea edo konpontzea. 
d) Erakundearen mantentzea eta funtzionamendua. 
e) Zergak eta tasak, oinarri bereko 4. epigrafean BEZari buruz xedatutakoa izan ezik. 
f) Erakunde onuradunaren gastu arruntak. 
g) Sariak, gonbidapenetako gastuak, bazkariak edo antzekoak, salbu eta diruz lagundutako 

jarduera egiteko behar bezala justifikatuta badaude. 

Dirulaguntzen 
zenbatekoa 

(10. oinarria) 

Diruz lagun daitekeen gastuaren % 70eko laguntza izango dute gehienez, 23. oinarrian lortutako 
puntuen arabera banatuta, honela:: 

− 42 eta 50 puntu artean % 50 
− 51 eta 58 puntu artean % 60  
− 59 eta 84 puntu artean % 70 

 
Dirulaguntza, gehienez ere, 30.000 eurokoa izango da deialdi bakoitzeko erakunde onuradun 
bakoitzeko. 

Eskabideak aurkezteko 
epea 

(17. oinarria) 

Lehenengo deialdia: 
2023ko apirilaren 12ko 08:30etik 2023ko maiatzaren 15ko 13:30era 
Bigarren deialdia: 
2023ko irailaren 8ko 08:30etik 2023ko irailaren 22ko 13:30era. 
 
Eskabideak telematikoki aurkeztea Ekonomia Sustatzeko Sailaren bulego birtualaren bidez 
(www.bizkaia.eus/sustapena-oficinaVirtual). Horretarako, sinadura elektronikoa eduki beharko du 
(IZENPE, NAN elektronikoa …), edo b@kQ ziurtagiri elektronikoaren bidez sartu beharko du. 
Ziurtagiri hori gure Orueta apezpikuaren 6. zenbakiko bulegoetan eskatu ahal izango da. 
Eskabideari erantsitako dokumentazioa aurkeztea: bulego birtualaren eranskineko sistemaren bidez 
egindako eskabidearekin batera. 

Eskabidea egiteko 
beharrezko 

dokumentazioa 
(18 oinarria) 

• Oro har: 
a) Diruz lagundu beharreko ekitaldia deskribatzen eta azaltzen duen jardueren memoria. 
b) Gastuen eta diru-sarreren zerrenda jasotzen duen memoria ekonomikoa. 
c) Hartzekodunaren fitxa (hala badagokio) 
d) Diruz lagundu daitekeen gastuaren zenbatekoak kontratu txikiaren zenbatekoak 

gainditzen dituenean, hornitzaileen hiru eskaintzak. 
 

•  Berariaz : 
a) Irabazi-asmorik gabeko elkarteen, fundazioen eta bestelako erakundeen kasuan, 

estatutuak aurkeztu beharko dira, erakundearen xede soziala edo xedeak adierazita. 
b) Ekitaldiaren aurreko edizioen kasuan, azken bien datuak aurkeztuko dira, ekitaldira 

bertaratutakoen kopurua eta jatorria zehaztuta, generoaren arabera banakatuta, bai eta 
zeharkako eragin ekonomikoa ere, kalkulua egiteko eta informazioa lortzeko erabilitako 
tresna adierazita.  
 

Eskabidea egiten den unean, erakunde eskatzaileak erantzukizunpeko adierazpen bat eta BEZari 
buruzko egoera-adierazpen bat sinatuko ditu, bulego birtualaren formularioaren arabera. 

Baloraziorako 
dokumentazioa 

(20. oinarria) 

• Irizpideak baloratzeko informazioa. Eskabideak aurkezteko epean ez bada ematen balorazioa 
egiteko behar den informazioa, ez da ebaluatuko dagokion balorazio-irizpidea. 

Ekitaldia egin 
aurreko 

dokumentazioa. 
(21.oinarria) 

Bulego birtualaren bidez, eta gutxienez ekitaldia hasi baino 15 egun lehenago, erakunde eskatzaileak 
honako hauek aurkeztu beharko ditu: 

• Behin betiko edukien programa 

• Behin betiko komunikazio-programa 

• Erakunde onuradunaren webgunean, sare sozialetan edo informazio publikoko beste edozein 
bitarteko, plataforma edo euskarri digitaletan argitaratutako ekitaldiaren informazioaren 
erreferentzia. 

Dirulaguntza emateko 
prozedura 

(22. oinarria) 

Norgehiagoka da dirulaguntzak emateko erabiliko den prozedura; horretarako, deialdi eta arlo 
bakoitzeko hautaketa-prozedura bakarra egingo da. 

Baloratzeko irizpideak 
(23. oinarria) 

Gutxienez, 42 puntu lortu behar dira 84 puntutik.. 
 

1. Ekitaldiaren denboraldia: Gehienez 8 puntu.  
2. Joan-etorri turistiko handiko guneetatik kanpoko lekuetan: Gehienez 8 puntu. 

3. Ekitaldiari lotutako jarduerak:Gehienez 12 puntu. 
4. Negozio-aukerak sortzea: Gehienez 6 puntu. 
5. Zeharkako eragin ekonomikoaren aurreikuspen justifikatua: Gehienez 16 puntu. 
6. Oihartzun mediatiko justifikatua: Gehienez 9 puntu.  
7. Ea aurreikusten dituen tokiko komunitatearen sozializaziorako eta partaidetzarako neurriak: 

Gehienez 3 puntu. 
8. Arazoak eta eragozpenak minimizatzera bideratutako neurriak, ingurumeneko GJHetan 

jarduketak eginez: Gehienez 5 puntu. 
9. Erronka Garbia ziurtagiria edo baliokidea: 1 puntu. 

10. 10. zenbakiko GJHaren aniztasuna txertatzeko konpromisoa eta sentsibilizazioa bultzatzen 
duten jarduerak: 1 puntu. 

11. Bizitza pertsonala, familiakoa eta lanekoa uztartzeko neurriak: 3 puntu. 
12. Berdintasunaren arloko enpresa-ziurtagiria edo -bereizgarria: 2 puntu. 
13. Ekitaldi erabat berriak sortzea: 4 puntu. 
14. Kanpoko enpresa batek gutxienez parte-hartzaileen % 20ri inkestak egitea: 6 puntu. 

 

Gauzatzeko epea 
(31. oinarria) 

Diruz lagundutako jarduerak edo proiektuak epe luzaezinean hasi eta amaitu beharko dira: 
Lehenengo deialdia: 2023ko urtarrilaren 1etik 2023ko azaroaren 30era. 
Bigarren deialdia: 2023ko abenduaren 1etik 2024ko apirilaren 30era. 

Justifikazio-epea eta 
beharrezko 

dokumentazioa 
(32. eta 34. oinarriak) 

Onuradunek epe hau izango dute azken justifikazioa aurkezteko: 
Lehenengo deialdia: 2023ko urriaren 1etik 2024ko urtarrilaren 31ra. 
Bigarren deialdia: 2024ko martxoaren 1etik ekainaren 30era. 
 
Dirulaguntza eskabidea Ekonomia Sustatzeko Sailaren bulego birtualaren bidez izapidetu behar da. 
 
Justifikazio-kontuan informazio hau jaso behar da: 

a) Dirulaguntza ematerakoan ezarritako baldintzak bete direla justifikatzen duen jarduera-
txostena, non egindako ekintzak eta lorturiko emaitzak adierazten diren. 

b) Egindako jardueren kostua frogatzen duen txosten ekonomikoa, Ekonomia Sustatzeko 
Sailaren Bulego Birtualeko ereduaren arabera. 

c) Garatutako ekintzei buruzko emaitzen panela, Ekonomia Sustatzeko Sailaren Bulego 
Birtualeko ereduarekin bat etorriz. 
 

Ezarritako gainerako betebeharrak (dirulaguntzaren zabalkundea, gardentasun-araudia betetzea, 
hizkuntza koofizialak erabiltzea, genero-berdintasuna, beste gizarte-politika batzuk, etab.) bete 
izanaren justifikazio-memoria, betebehar horiek bete direla egiaztatzen duten txosten, adierazpen 
eta dokumentuak erantsita (Bulego birtualaren formularioaren arabera). 

Azpikontratazio 
(33. oinarria) 

Onuradunak diruz lagundutako jarduera azpikontratatu ahal izango du, diruz lagundutako 
jardueraren zenbatekoaren ehuneko 100 arte. 

Dirulaguntza 
ordaintzea  

(35. oinarria) 

Eman eta onartu ondoren ordainduko dira dirulaguntzak, ordainketa aurreratu bakar baten bidez, 
emandako dirulaguntzaren guztizko zenbatekoarekin (bermerik eskatu gabe). 

Estatutako laguntzak 
metatzea 

(36. oinarria) 

Foru dekretu honetan 2. arloan aurreikusitako dirulaguntzak minimis laguntzei buruzko 2013ko 
abenduaren 18ko 1407/2013 (EB) Erregelamenduan xedatutakoaren mende daude. Beste minimis 
laguntza batzuekin metatu ahal izango dira, aipatutako Erregelamenduak ezarritako gehieneko 
mugaraino. 

Laguntzen 
bateragarritasuna 

(37. oinarria) 

Foru-dekretu honen babesean emandako dirulaguntzak bateragarriak izango dira helburu bererako 
Estatuko, Europar Batasuneko edo nazioarteko edozein administraziok edo erakunde publikok zein 
pribatuk ematen dituzten dirulaguntza, laguntza, diru-sarrera edo baliabideekin, baldin eta gastu 
hautagarri beretarako gehieneko laguntza-intentsitatea errespetatzen bada. 
Hala ere, ez dira bateragarriak izango Bizkaiko Foru Aldundiak, Bizkaiko foru-sektore publikoko 
bestelako erakundeek edo aurrekoen % 50eko partaidetza edo hortik gorakoa duten erakundeek 
helburu bererako emandako beste dirulaguntza, laguntza, diru-sarrera edo baliabide batzuekin. 

